
Ka ‘akano‘o te Kaveinga (te kaveinga) no te Ora‘anga Manako, e te Ora‘anga-meitaki, i te kaveinga no runga i te rāvenga turu i te ora‘anga manako, e te ora‘anga-meitaki, i roto i Aotearoa, na roto i te ta‘i nga‘uru mata‘iti e tu mai nei. Tei roto i teia, te ‘akapu‘apinga‘anga i te turu no te ora‘anga manako, e te ora‘anga ‘irinaki ki runga i te au mea taukore (addiction), e te ‘akatopa‘anga i te kino mei roto i te kai ‘apinga taukore (substance use), e te au tu pere-moni (gambling). 

Ka arataki te kaveinga i te turanga ora‘anga-meitaki, i te parāni‘anga i ta ratou ‘anga‘anga, te ‘akapu‘apinga‘anga i te au rāvenga tauturu, e te ‘akapu‘apinga‘anga i te au turanga tauturu, na roto i te tuātau. 

Te pati atu nei Te Marae Ora i to‘ou manako, i mua ake ka ‘akatinamou‘ia ai te kaveinga ‘akaivi. Ka tu‘era te ‘uri‘uri‘anga manako i roto i te ‘iti tangata, mei te ra8 o ‘Āperīra, e tae rava atu ki te ra 18 o Me. 
Te tumu o te pu‘apinga i ta‘au tuku‘anga manako
Ka tutuki te kaveinga i te aronga te ta‘anga‘anga nei i te ora‘anga manako, e te turanga ‘irinaki‘anga ki runga i te au mea taukore (addiction), e te au turuturu, te aronga e turu nei ‘ia ratou, e te au ‘oire tangata na roto i te basileia. 

Kua tango‘ia te kaveinga ‘akaivi, ki runga i ta matou i kite takere ana mei roto i te ‘iti tangata, no runga i te au mea pu‘apinga kia ratou, na roto i teta‘i atu au ‘uri‘uri‘anga manako, e te komakoma‘anga te tupu nei rāi Te anoano nei matou i te ‘akapāpu meitaki, kia tano ta matou.

Ka tauturu ta‘au tuku‘anga manako ia matou kia mārama:
· i te au mea pu‘apinga rava atu ki te ‘iti tangata
· te mea te ‘anga‘anga meitaki nei
· te mea e tau kia ‘akapu‘apinga‘ia
· te au taka‘i‘anga mua te ka ‘akatupu i te tūkē ma‘atama‘ata rava atu.

Ka tauturu teia i te ‘akatanotano‘anga i te kaveinga tinamou, e te parāni no te ta‘anga‘anga i roto i te toru mata‘iti mua. Te ‘akakoro nei matou i te ‘o‘ora atu i teia, i te pae ‘openga o teia mata‘iti.
Ka ‘inangaro matou i te kite mei ko mai i:
· te aronga tei no‘o ana, me kore te no‘o nei ki raro ake i teia turanga – pērā katoa, te au kōpu tangata
· te turanga ora‘anga-meitaki, te turanga turu i te ‘iti tangata, e te aronga ‘anga‘anga no te ‘oire tangata 
· te au pupu ‘oire tangata, e te au putuputu‘anga
· teta‘i ‘ua atu te ‘inangaro nei i te ‘akapu‘apinga i te ora‘anga manako, e te ora‘anga-meitaki, pērā katoa te ‘akatopa‘anga i te kino tei ‘ātui‘ia ki te kai‘anga mea taukore (substance), e te au tu pere-moni (gambling).
Ka ‘akape‘ea te tuku‘anga mai i to‘ou manako.
‘Ātuitui roro uira – tatau‘ia te ‘akakitekite‘anga, ma te ma‘ani i teta‘i tuku‘anga manako na roto i te consultation hub a Te Marae Ora: https://consult.health.govt.nz
Te au ‘akakitekite‘anga manako, e te ‘uipa‘anga – tomo atu ki roto i te au ‘akakitekite‘anga te ‘akateretere‘ia ra, pērā katoa, te au ‘akakitekite‘anga no te au ‘oire tangata tei kāpiki‘ia. 
Te au ‘uri‘uri‘anga manako ‘oire tangata– ta‘anga‘ang‘ia te toolkit, i te ‘aka‘aere‘anga i ta‘au ‘uā‘orāi au ‘uri‘uri‘anga manako, ma te tuku mai i te tuku‘anga manako o te katoatoa. 
Nene‘i‘a teta‘i kapinga o te au ui‘ang‘anga no te ‘ui‘uri‘anga manako, ma te tuku mai i ta kotou tuku‘anga manako kia matou, ki runga i te: 
Mental Health and Wellbeing Strategy Consultation 
PO Box 5013
Wellington 6140
Tei runga i te kupenga uira a Te Marae Ora, teta‘i atu au ‘akakitekite‘anga no runga i teia au ‘iki‘anga:
https://health.govt.nz/mhws-consultation

Me kare teta‘i ‘ua atu o teia au ‘iki‘anga e tau no‘ou, ka rauka iā koe i te tuku mai i te mēre uira ki runga i te mhasp.engagement@health.govt.nz 

Ka tauturu te tatau‘anga mua i te kaveinga ‘akaivi, i mua ake ka ‘akamata ai koe. Ka kitena e koe, e te ‘akakitekite‘anga no runga i te tuku‘anga mai i to‘ou manako, ki runga i te kupenga uira a Te Marae Ora.
Turu‘anga i te turanga ponuia‘au, e te māmā i te tomo‘anga ki roto i te ‘anga‘anga
Kua ‘akapapa‘ia teia ‘uri‘uri‘anga manako kia tau no te katoatoa, kia ‘akangateitei i te peu/‘ākono‘anga, e kia ponuia‘au. Kua mātūtū te aronga e ‘aka‘aere nei i te au ‘uri‘uri‘anga manako, i roto i te turu‘anga i te au komakoma‘anga ponuia‘au, i te kite katoa i te tu ngakau-marū (sensitive) o teia au tumu manako. 
Te vai nei te ‘akako‘uko‘u‘anga o te kaveinga ‘akaivi, e te ‘akakitekite‘anga, no runga i ta‘au tuku‘anga manako, na roto i te au rāvenga māmā, e na roto i te au reo tūkētūkē.
Te au ui‘anga no te ‘uri‘uri‘anga manako
1. Mei roto i ta‘au i kite, ea‘a te pāruru nei i te ‘iti tangata, me kore ra, i te kōpu tangata, i te kimi turuturu te anoano ra ratou, no te ora‘anga manako, me kore ra, no te ora‘anga-meitaki, pērā katoa te turu no te ‘irinaki‘anga ki runga i te au mea taukore (addiction), te kino i roto i te kai‘anga ‘apinga taukore (substance harm), e te au tu pere-moni (gambling)? 
Tei roto i teia, te au mea te tamanamanatā nei i te ‘iti tangata i mua ake ka anoano tauturu ei, ‘ia ratou e tautā ra i te kimi tauturu, me kore ra, ‘ia ratou e oraora mai ra.
2. Mei roto i ta‘au ki kite, ea‘a te tauturu ma‘ata ana i te ‘iti tangata, me kore ra, i te kōpu tangata, kia no‘o oraora i raro ake i te turanga ora‘anga manako, me kore ra, i te kimi i te turu te anoano ra ratou no to ratou ora‘anga manako, e te ora‘anga-meitaki, pērā katoa te pere-moni (gambling), e te kino mei roto i te kai‘anga ‘apinga taukore (ubstance related harm)?
3. Ea‘a te au tu‘anga o te kaveinga, tei tano meitaki kia koe, me kore ra, te mea pu‘apinga kia koe? Ea‘a te tumu?
4. Ea‘a i reira te au tauī‘anga, te ka ta‘anga‘anga meitaki ake i te kaveinga no te ‘iti tangata, e te kōpu tangata? Ea‘a te tumu?
5. Ka ‘o‘ora‘ia teia kaveinga ma teta‘i parāni, te ‘akapapa atu ra i te au mea te ka anoano‘ia kia, tupu teia. Kua tato‘u‘ia te parāni mua, no teta‘i toru mata‘iti. Ea‘a i reira te au taka‘i‘anga pu‘apinga, e tau kia rave tatou na roto i te toru mata‘iti e tu mai nei, kia pu‘apinga rava atu te ora‘anga manako, e te ora‘anga-meitaki, pērā katoa te ‘akatopa‘anga i te kino tei ‘ātui‘ia ki te kai‘anga ‘apinga taukore (substance), e te au tu pere-moni (gambling)? Me ka tika, ‘akakite mai i te tumu.
6. Me ka rauka iā koe i te ‘iki i te ‘okota‘i ‘apinga e tau kia rave matou, no te pu‘apinga ma‘ata rava atu i roto i te au toru mata‘iti e tu mai nei, ea‘a i reira te reira?
7. I te ‘anga i teta‘i vā, no te mea ‘ōu, me kore ra, rāvenga meitaki ake i te rave‘anga i ta matou ‘anga‘anga, ka anoano pa‘a matou i reira, i te ‘akakore i te rave‘anga i teta‘i atu au ‘anga‘anga. Ea‘a i reira to‘ou manako, no runga i te ‘anga‘anga e tau kia ‘akakore matou, me kore ra, kia ‘akatopa mai i te rave‘anga, kia rauka i reira ia matou i te tato‘u ki runga i te mea te ka ‘anga‘anga meitaki ake? Me ka tika, ‘akakite mai i te tumu.
8. Te ‘inangaro nei matou i te ‘akapāpu e, te pu‘apinga nei ta matou e rave nei no te ‘iti tangata. Ea‘a i reira ta matou e tau kia ‘ākara matatio, kia vāito, me kore ra, kia ‘ākara meitaki, kia kite matou me te pu‘apinga nei te kaveinga.
E tau pa‘a kia tamanako koe, me kore ra, i te tu‘atu‘a i ta‘au ka kite, ka rongo, me kore ra, e kite nei i roto i to‘ou ‘uā‘o‘rāi ‘oire tangata, me te tauī nei te kaveinga i te au mea no te pu‘apinga atu.
9. E manako kē atu āinei to‘ou, au manatā, me kore ra, au manako ka ‘inangaro koe i te tu‘atu‘a?

Ka rauka iā koe i te pa‘u, no runga i ta‘au ‘uā‘orāi i kite, te kite o te aronga e turu ana koe, me kore ra, ta‘au e kite ana e tupu ra i roto i to‘ou ‘oire tangata.

Kare koe e anoano‘ia kia pa‘u i te au ui‘anga tatakita‘i. Ka tauturu teta‘i ‘ua ake mānga manako.

Ka piri te ‘uri‘uri‘anga manako a te ra 18 o Me, i te mata‘iti 2026. 

